
Еўрасаюз марудна, 
але няўхільна, 
пашырае санкцыі 
ў дачыненні 
да беларускага 
кіраўніцтва.  
20 чэрвеня 
ўпершыню пад удар 
трапілі праўладныя 
бізнесоўцы.

Турма  як  занадТа  
вялікі  гонар 

Паўгады ЕС дамагаўся вы-
звалення беларускіх палітвяз-
няў іншымі шляхамі. Аднак 
ні гучныя заявы, ні візавыя 
абмежаванні ў дачыненні да 
чыноўнікаў не далі плёну. Афі-
цыйны Мінск стаяў на сваім: 
маўляў, “будут сидеть, я ска-
зал”!

Праўда, апошнім часам 
Аляксандр Лукашэнка ра-
біў выгляд, што гатовы вы-
кінуць палітвязняў з месцаў 
зняволення, каб не псавалі 
там паветра. У прыватнасці, 
17 чэрвеня на прэсавай кан-
ферэнцыі ён заявіў: “Занадта 
гэта вялікі гонар для іх – апа-
ганьваць турмы, там годныя 
людзі сядзяць”.

Але словам Лукашэнкі не 
верыць ужо не толькі Масква, 
але і Брусэль. Таму пры ад-
сутнасці зрухаў з беларускага 
боку, 20 чэрвеня было пры-
нятае загадзя падрыхтаванае 

рашэнне.
ЕС рашуча асудзіў затры-

манні, судовыя працэсы і вы-
нясенне прысудаў па палітыч-
ных матывах у дачыненні да 
прадстаўнікоў грамадзянскай 
супольнасці, незалежных СМІ 
і палітычнай апазіцыі, у тым 
ліку былых кандыдатаў у прэзі-
дэнты Някляева, Рымашэўска-
га, Саннікава, Статкевіча і Уса, 
і зноў заклікаў да неадкладна-
га вызвалення і рэабілітацыі 
ўсіх палітычных зняволеных. 
Таксама было выказана шка-
даванне ў сувязі з тым, што 
сітуацыя ў сферы свабоды 
СМІ ў Беларусі па-ранейшаму 
пагаршаецца: Міністэрства ін-
фармацыі імкнецца праз суд 
закрыць дзве найважнейшыя 
незалежныя беларускія газе-
ты «Нашу Ніву» і «Народную 
Волю» (як гэта было раней 
зроблена з “Аўтарадыё”), так-

сама распачаўся суд над грод-
ненскім журналістам Андрэем 
Пачобутам. Да таго ж Савет 
Еўрасаюзу запатрабаваў ад Бе-
ларусі паважаць міжнародна 
прызнаныя дыпламатычныя 
імунітэты і спыніць пераслед 
і запалохванне супрацоўнікаў 
дыпламатычных прадстаўніц-
тваў ЕС у Менску.

Гэтыя тэзісы былі падмаца-
ваныя рашэннем распаўсюд-
зіць на дадатковых асоб меры 
па абмежаванні на паездкі і за-
марожванні актываў трох кам-
паній, звязаных з беларускімі 
ўладамі. Паводле неафіцый-
най інфармацыі, гаворка ідзе 
пра “Белтэхэкспарт” (буйная 
фірма, якая займаецца ган-
длем зброяй), “Спорт-Пары 
(латарэйны бізнес) і “БТ Тэле-
камунікацыі”.

23.06.11-29.06.11 г.

Хапун.by 
супраць

“сацыяльныя
крамы”

 
ТвіТэр-
рэвалюцыі

СТар. 3

Міністр замежных 
спраў Літвы Аўдронюс 
Ажубаліс абяцае ў найб-
ліжэйшы час прапанаваць 
ураду выдаваць літоўскія 
візы грамадзянам Бела-
русі за сімвалічную плату, і 
каб тыя маглі скарыстацца 
такой магчымасцю ўжо гэ-
тым летам.

Зараз беларусы плацяць 
за візы па 60 еўра.

«Я б хацеў, каб плата была 
сімвалічнай. Буду рабіць 
усё, каб рашэнне прынялі як 
мага хутчэй. Мне б хацелася, 
каб ужо летам грамадзяне 
Беларусі маглі скарыстацца 
такой магчымасцю», — ска-
заў міністр.

Пра гэта міністр заявіў 
праз некалькі гадзін пасля 
таго, як літоўскі парламент 
дазволіў ураду прызначыць 
плату за візы па больш гнут-
кай сістэме. Ініцыятывы па 
спрашчэнні працэсу атры-
мання віз шараговымі грамад-
зянамі Беларусі накіраваны 
на ўмацаванне грамадзянс-
кай супольнасці ў Беларусі.

20 чэрвеня закон аб кон-
сульскім зборы дапоўнілі 
ўстаноўкай аб тым, што ўрад 
можа знізіць плату за візы 
або наогул яе адмяніць не 
толькі на правах парытэту, 
але і калі гэта неабходна для 
дасягнення мэт знешняй 
палітыкі і нацбяспекі. Па 
законах, што дзейнічалі да 
гэтага часу, урад Літвы мог 
адмяніць консульскі збор 
за нацыянальныя візы па-
мерам 60 еўра толькі ў тым 
выпадку, калі такія ж меры 
прыняла б Беларусь.

«Спадзяюся, што Бела-
русь зробіць гэтак жа ў ад-
носінах да грамадзян Літвы», 
— сказаў міністр.

delfi.lT

СпадзЕвы?

Заканчэнне  на  стар. 3

БЕЛАРУСКАЯ ГАЗЕТА

“кітайскае 
папярэджанне”  ад  ес

www.svabodaby.neT

 Актывы “Белтэхэкспарту”, які спецыялізуецца на гандлі 
зброі,  у  краінах  Еўрасаюза  замарожваюцца

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

літоўская віза 
стане  

па аплаце  
сімвалічнай

АндРэй КАпыТоў, ЗАГАдчыК АддЗЕЛА нАРКАЛоГіі 
РнпЦ (РэСпУБЛіКАнСКАГА нАвУКовА-пРАКТычнАГА 
ЦэнТРА) пСіхічнАГА ЗдАРоўЯ: 

“аСобаСныя маТывы пЕраважаюць Сацыяльныя”.
— Як паказваюць нашы даследаванні, сёння на першае 

месца выходзяць матывы спажывання, якія называюцца “ата-
рактычнымі” — гэта значыць асабістыя, несацыяльныя. Гадоў 
дваццаць назад лідзіравалі традыцыйныя (сацыяльныя) матывы 
— звычкі, звычаі, традыцыі ў грамадстве, аднак цяпер атарак-
тычныя выйшлі на першае месца. А гэта сведчыць пра незадаво-
ленасць людзей унутраным станам — трывога, дэпрэсія. Зараз, 
каб свае ўнутраныя эмоцыі прывесці ў парадак, прыбягаюць да 
алкаголю. А ўжо тое, што ўплывае на гэта, аналізаваць можна 
доўга. У нас, у Цэнтры псіхалагічнага здароўя, быў адзін праект: 
мы падлічылі, што больш выгадна — эфектыўнасць ад продажу 
спіртных напіткаў або выдаткі на наступствы. Аказваецца, дру-
гое абыходзіцца даражэй. Затраты на выдаткі большыя, чым 
грошы ад продажу алкагольнай прадукцыі: гэта і траўматызм, і 
хваробы не толькі саміх пітушчых, але і іх жонак, і дзяцей. І лісты 
непрацаздольнасці, і пропускі на працы... Калі бутэлька гарэл-
кі каштуе 10000 рублёў, то дзяржаўных сродкаў на аднаўленне 
здароўя чалавека ідзе ў некалькі разоў больш. Чалавек, які за-
даволены сваім жыццём і жыве ў гармоніі з асяроддзем, піць не 
будзе. Гэта паводзіны ўцёкаў — сысці ад праблем, ад сітуацыі, 
пазбегнуць цяжкасцей. І гэта тычыцца не толькі мужчын. Жан-
чыны і падлеткі зараз співаюцца больш хуткімі тэмпамі, чым 
мужчыны.

віКТАР ШАЛКЕвіч, АКЦёР (ГАРоднЯ): 

“гэТа інСТынкТыўны зрух”.
— Быў яўны ўсплёск, калі пайшоў віток з цукрам і з усім і 

ўсе сталі пераводзіць свае грошы ў тавары, разумеючы, што 
яны “згараць”. Я жыву ў новым раёне, на Дзевятоўцы. На маіх 
вачах народ скупаў гарэлку скрынямі. А зараз, паколькі яе мно-
га, прыйдзе чалавек з работы, гляне ў куток, а там стаяць тры 
скрыні і нібыта кажуць: “Давай глынем!”. Я, калі хаджу ў госці, 
гляджу, што цукру ў народа назапашана пачкаў дваццаць, не-
калькі скрыняў гарэлкі стаіць. Карацей кажучы, як перад вайной 

— кожны жыве, як можа. І гэта такі інстынктыўны зрух. Калі чала-
век бачыць, як усё навокал разбіраюць, то ён пачынае адчуваць 
сябе дурным — маўляў, а чым я горшы? Хаця ён можа гэтую гар-
элку і не піць, яна яму і не патрэбна асабліва.

ЮРы хАШчАвАЦКі, КінАРэжыСёР: 

“гэТа Спроба СыСці ад рэальнаСці”. 
— Памятаеце, у Высоцкага было — “уколоться и забыться”? 

Дык тут — напіцца і забыцца, бо ўсё ўжо дастала. Людзі, мне 
здаецца, п’юць, каб сысці ад рэальнасці. У мяне гэта выклікае 
толькі спачуванне, таму што гэта шкодна для здароўя — такая 
колькасць гарэлкі і, самае галоўнае, адрыў ад рэальнасці. Калі 
ўбачанае не адпавядае таму, што табе гаворыцца, то заўсёды 
мае месца стрэс, таму гэтыя працэнты будуць расці да таго часу, 
пакуль не наступяць змены. Таму, калі жанчыны хочуць бачыць 
сваіх мужыкоў цвярозымі, хай ідуць на плошчу. Інакш сап’юцца 
мужыкі ўшчэнт.

вЕРАніКА МАЦКЕвіч, пРАдпРыМАЛьніЦА (ГоМЕЛь): 

“а чаму нЕ піць?”
— Мы і так уваходзім у першую пяцёрку пітушчых у свеце. А 

чаму не піць? Калі падлічыць, колькі на свой заробак чалавек 
атрымлівае гарэлкі і колькі долараў, то на халеру долары, калі 
ёсць гарэлка? А тым больш, калі столькі закускі. Кілаграмы цук-
ру, тоны солі, новая лядоўня пустая. Трэба ж гэтае багацце неяк 
выкарыстоўваць. Дзякуй Богу, гарэлка ў нас вельмі даступная 
простаму чалавеку, ужо не кажучы пра “крыжачкі”, якіх нідзе ў 
свеце няма. Гэта самы просты спосаб дасягнуць стану ўзнёслас-
ці. Каб атрымаць такі эфект ад чытання кніжкі, трэба напружва-
ць башку, а так — буль-буль-буль — і ўзнёсласць. Было б здора-
ва, калі б “бырла” знікла, а гарэлка падаражала ў разы, але гэта 
можа прывесці да іншага — не да таго, што беларусы стануць 
менш піць, а да таго, што іх дзеці стануць менш есці. Тут патрэб-
на асцярожнасць.

Па даных Белстата, у студзені — маі гэтага года аб’ёмы 
рэалізацыі гарэлкі павялічыліся на 10,3% у параўнанні з такім 
жа мінулагоднім перыядам. Прададзена 4 млн 664,8 тыс. дал 
гарэлкі, яе доля ў агульным аб’ёме спажывання алкаголю скла-
ла 44,3% (у студзені — маі 2010 года — 45,4%).

Доля рэалізацыі алкагольнай прадукцыі ў агульным аб’ёме 
рознічнага тавараабароту ў студзені — маі 2011 года склала 
10,4%. На спажывецкім рынку рэалізавана алкагольных напіт-
каў і піва на 2 трлн 590 млрд рублёў.

Піва за пяць меяцаў прададзена 13 млн 169,2 тыс. дал, што 
на 23,9% больш за аналагічны паказчык мінулагодняга перы-
яду. Доля гэтага напітку ў агульным аб’ёме спажывання алкаго-
лю склала 12,5% (за такі ж перыяд 2010 года — 11,4%).

Лікёра-водачных вырабаў рэалізавана 862,6 тыс. дал 
(+43,6%), вінаградных він — 1 млн 330,4 тыс. дал (+27,2%), пла-
довых він — 6 млн 908,2 тыс. дал (+6,5%). Пладовыя віны занялі 
29,5% у аб’ёме продажу алкагольнай прадукцыі (у студзені — 
маі 2010 года — 31,4%).

МАРынА ноСАвА, БЕЛАпАн

 АФіЦыйнА

чаму Беларусы сталі  
БольШ піць?

 Такая немудрагелістая прымаўка становіцца ўсё больш  
папулярнай  не  толькі  ў  мужчынскім  асяроддзі

“у палонЕ ілюзій”
Рэакцыя беларускіх ула-

даў не прымусіла сябе доўга 
чакаць. Прэсавы сакратар 
міністэрства замежных спраў 
Андрэй Савіных заявіў, што 
еўрапейская палітыка зна-
ходзіцца ў палоне ілюзій і 
памылковых уяўленняў пра 
рэальнае становішча ў нашай 
краіне. Чыноўнік сцвярджае, 

што новыя санкцыі скірава-
ныя супраць простых людзей.

Тутака Савіных моцна па-
гарачыўся. Згаданыя кампаніі 
належаць далёка не шараго-
вым грамадзянам. Пад удар 
трапіў Уладзімір Пефціеў, які 
лічыцца адным з найбагацей-
шых бізнесоўцаў Беларусі. Той 
жа “Белтэхэкспарт” зарабіў 
нямала грошай, што пайшлі 
на мэты цяперашняй улады. 
Менавіта з-за таго, што вы-
шэйзгаданыя кампаніі лічацца 

спонсарамі рэжыму Аляксанд-
ра Лукашэнкі, яны і патрапілі 
пад санкцыі.

Дарэчы, адным з засна-
вальнікаў “Спорт-Пары” 
з’яўляецца Прэзідэнцкі спар-
товы клуб – арганізацыя, на 
чале якой знаходзіцца адзін 
з сыноў Лукашэнкі. Якраз 
20 чэрвеня “Спорт-Пары” 
размясціла на буйнейшым 
партале TUT.BY рэкламу, у 
якой сцвярджалася, што кам-
панія атрымала міжнароднае 

прызнанне. І раптам такая не-
спадзяванка!

Але нават дадзеныя  санк-
цыі – гэта, па вялікім рахунку, 
толькі яшчэ адно “кітайскае 
папярэджанне”. Вялікай шко-
ды кіраўніцтву Беларусі ад 
новых захадаў не будзе. Іншая 
справа, што Еўрасаюз дэманс-
труе гатоўнасць да больш 
жорсткіх рашэнняў, чым ра-
ней. І таму, калі сітуацыя не 
зменіцца ў лепшы бок, наступ-
ныя крокі ЕС могуць быць 
значна больш балючымі для 
Лукашэнкі і Со.

вАЛЯнЦін Сыч

“кітайскае папярэджанне”  ад  ес
Заканчэнне. 
Пачатак  на  стар. 1

Супраць “прывіду” твітэр-
рэвалюцыі беларускія ўлады 
прымянілі правераны рэсурс — 
хапун.by. 

22 чэрвеня ў сталіцы спецназ масава 
“пакаваў” удзельнікаў новай фронды ў аў-
тазакі, не цырымоніліся і ў іншых гарадах.

Пакуль сілавікоў і турнікетаў хапае, 
але ў адзін цудоўны дзень можа і не ха-
піць, адзначаюць эксперты. Асабліва калі 
цалкам закончацца грошы.

чэ гЕвары С ноўТбукамі
Некалькі тыдняў назад аб экзатычнай 

забаве прасунутай беларускай моладзі 
пад назвай “Рэвалюцыя праз сацыяльную 
сетку” мала хто ведаў. Даведаўшыся ж, 
іншыя ўсміхаліся — маўляў, знайшліся Чэ 
Гевары!

Але віртуальны пачын рэзка пайшоў у 
рэал, ператварыўся ў жыццё. 8 чэрвеня на 
Кастрычніцкай плошчы Мінска сабраліся 
дзве-тры сотні чалавек, праз тыдзень на-
зіральнікі налічылі да трох тысяч, 22 чэр-
веня загаварылі пра пяць тысяч.

Пачын захапіў ужо больш за сорак га-
радоў, уключаючы маленькія. У далёкім 
ціхім Чачэрску 22 чэрвеня выйшлі трое, 
у Кобрыне сабраліся каля 50 чалавек, у 
Мастах — каля 70, у Ваўкавыску і Навапо-
лацку — па сотні, у Слоніме і Маладзечне 
— прыкладна па дзвесце. Каля 600 чала-
век маўкліва прагуляліся па Брэсце.

І гэта, заўважце, у разгар лета, трады-
цыйна мёртвага палітычнага сезона. Тым 
больш калі не пахне ніякімі выбарамі, 
а апазіцыю “перасаджалі” і загналі пад 
лаву. Для беларускіх улад, якія толькі 
што зладзілі злавесны марафон паказаль-
ных судоў над удзельнікамі пратэстаў 19 
снежня, бяда прыйшла адтуль, адкуль 
яны не чакалі.

Медыяэксперт і палітычны агля-
дальнік Паўлюк Быкоўскі ў інтэрв’ю для 
Naviny.by адзначыў: акцыя становіцца 
моднай у маладзёжным асяроддзі, а пас-
ля нязграбнай прапагандысцкай кампаніі 
па тэлебачанні пра яе даведаліся ўсе.

“Забарона гуляць па горадзе ніяк не су-
адносіцца з нармальным правам і таму 
робіць “Рэвалюцыю праз сацыяльную 

сетку” вядомай нават у вельмі далёкіх ад 
палітыкі колах”, — канстатаваў эксперт.

прышчаміць пальцы  
ў рэалЕ

У міліцыі лічбы ўдзельнікаў традыцый-
на меншыя, але саму небяспеку новай 
пошасці высокае начальства зусім не пе-
раменшвае. Што прарвалася і ў камента-
ры Аляксандра Лукашэнкі на прэс-кан-
ферэнцыі 17 чэрвеня.

Спачатку ён даў уніжальную характа-
рыстыку: “На каго гэтыя лозунгі разліча-
ны? На людзей, якія не сябруюць, прабачце 
мяне, з мазгамі…”.

Але адразу была праведзена даволі 
трывожная для ўладных вярхоў пара-
лель: “Вось гэтую масу збіраюць, як гэта 
было ў Егіпце і іншых краінах, а потым, 
калі іх будуць дзясяткі тысяч, прыйдуць 
верхаводы і павядуць”.

Ну а галоўнае — сілавікі атрымалі 
адмашку адначасова з пагрозай, што 
паляцяць пагоны за патуранне крамо-
ле, падкрэсліў у каментары для Naviny.
by палітычны аглядальнік Юрый Дра-
кахруст. “Сёння яны ўжо не патуралі, пры 
тым, што трактаваць прагулкі людзей 
па горадзе як бунт — відавочны абсурд”, 
— адзначыў наш суразмоўца.

Відавочна, што колькасць за-
трыманых па краіне вылічаецца 
сотнямі.

У мінулую сераду, 15 чэрвеня 
(для тых, хто не ў курсе: “маўклі-
выя рэвалюцыі” ў Беларусі пра-
ходзяць па серадах), “павязалі” 
таксама нямала — праваахоўнікі 
налічылі каля 240 чалавек. Але 
практычна ўсіх адпусцілі без 
складання пратаколаў. Ці запус-
цяць канвеер судоў? Мяркуючы 
па эскалацыі бязлітаснасці ўлад, 
цалкам не выключана.

А ў прынцыпе, упор будуць ра-
біць (і ўжо робяць) на прэсінг актывістаў но-
вай хвалі праз спецслужбы, дэканаты і інш. 
Бо многія з гэтых фрондараў вучацца — “вы-
леціш, галубок, куляй з інстытута!” Арсенал 
таксама выпрабаваны. Любому віртуалу ў 
Беларусі элементарна, дзядулевым метадам 
прышчамляюць пальцы ў рэале.

“З мінулага вопыту можна сказаць, 
што любую ініцыятыву самаарганізацыі і 
самавыражэння, якая стала больш-менш 
прыкметнай, улада ўспрымае як пралог 
паўстання і абыходзіцца з ёй адпаведным 
чынам”, — каментуе Юрый Дракахруст.

Яго дадае Паўлюк Быкоўскі: “Немагчы-
ма рэальна сабрацца на плошчы: націск 
па месцы вучобы і працы, выхад з моды, 
нарэшце, могуць стаць прычынай адмаў-
лення ад удзелу ў акцыі”.

З іншага боку, як адзначаюць агля-
дальнікі, калі б 22 чэрвеня міліцыя не 
выціскала і не ганяла, то акцыя ў сталі-
цы, напрыклад, уклалася б у паўгадзіны і 
выглядала б кампактна. А так яе “разма-
залі” і ў прасторы, і ў часе: дзве гадзіны 
паўгорада стаяла на вушах! Ну а хапун 
толькі абвострыць адносіны з абуранай 
Еўропай, якая і так ужо стала ціснуць на 
рэжым эканамічна.

АЛЯКСАндР КЛАСКоўСКі,  
naviny.by

Хапун.by супраць 
твітэр-рэвалюцыі

аднойчы хатняя гаспадыня 
лідзія міхална вырашыла 
зварыць боршч, звычайны такі 
боршч, і пачаставаць ім суседа 
міхаіла Iванавiча, які працуе ў 
міністэрстве сельскай гаспадаркі 
міністрам. 

…і бульба з ЕгіпТа
Па прадукты яна, вядома, пайшла ў 

бліжэйшую да месца працы краму «Бе-
лая русь» — зручна закупляцца прама на 
плошчы Незалежнасці.

Хм… Буракоў у краме не было, і мор-
квы таксама. Гэта значыць наогул ніякай, 
нават імпартнай. У краме, між тым, заў-
важылі: «Затое цыбуля ёсць», — і дадалі: 
«Морква бывае, проста разабралі». Лідзія 
Міхална нічога не чула пра будучае пада-
ражанне морквы і панікаваць не стала, 
вырашыла, што ўсе хатнія гаспадыні краі-
ны вырашылі боршч варыць.

Ох, цыбуля аказалася… з Нідэрлан-
даў, па 6070 кіло! Але, чакайце, ёсць яшчэ 
цыбуля... Ай-ёй, з Егіпта! Па 7030 рублёў. 
Якая дурасць была перапытваць пра бе-
ларускую цыбулю! Ну што ж, адной га-
ландскай цыбуліны (яна таннейшая за егі-
пецкую) на боршч цалкам хопіць — 640 
рублёў. Памяркоўна? Так.

Госпадзе, з-за гэтай цыбулі ледзь на 
бульбу не забылася! Картоплі беларускай 
у краме чамусьці таксама не было, затое 
была бульба з Егіпта па 7390 рублёў. Лід-
зія Міхална ўзяла тры бульбіны — на бор-
шч гэтага хопіць. Заплаціла 2587 рублёў 
— аднак тэарэтычна столькі каштуе кіло 
бульбы айчыннай...

Цяпер мяса. Самая танная ялавічына 
(Ваўкавыскага мясакамбіната) каштавала 
30 070 за кіло, прычым менш за кілаграм 
узяць не атрымалася, бо мяса было… за-
марожанае. “Для баршчу багата”, — па-
думала Лідзія Міхална. Гэта добра, што 
побач “Радзівілаўскі”, боршч будзе выра-
таваны.

У “Радзівілаўскім” у продажы былі 
буракі, і буракі — беларускія, але ж па  
фантастычнай цане — 14 930 (!) рублёў 
за кіло. Тут наша хатняя гаспадыня ўспом-
ніла, як надоечы ў «Чкалаўскім» бачыла 
польскія буракі па 11 320 за кіло. Яшчэ 
тады падумала, што гэта вельмі дорага, 
але ісці ў трэцюю краму па польскі бурак 
— смеху варта. І Лідзія Міхална ўзяла ча-
тыры буракі, заплаціўшы за крыху менш 
чым паўкілаграма 7107 рублёў.

бяда з бЕларуСкай гароднінай
О, божа, тут і морква ёсць! «Морква 

мытая» з Нідэрландаў каштавала 9410 
за кіло, а нямытай беларускай у “Рад-

зівілаўскім” не было. Дзве невялікія мы-
тыя завесілі на 1600 рублёў, галоўка час-
наку кітайскага  (пра беларускі нават і не 
марым) — 1870 рублёў (кошт за кілаграм 
— 58 500).

Трэба прызнаць, што боршч у Лідзіі 
Михалны атрымліваўся дарагім, прычым 
беларускіх кампанентаў у ім пакуль што 
было няшмат.

А вось пятрушка айчынная. Хатняя 
гаспадыня так узрадавалася пятрушцы, 
што на цану не зірнула (42 900 за кг) і 
купіла пучок за 1716 рублёў. О божа, ды 
тут і беларуская бульба прадаецца — па 
2030 рублёў за кілаграм. Але хто ж ве-
даў?..

Тамат айчынны заважыў на 3390 руб-
лёў. «Амаль, як долар калісь», — падума-
ла пра сябе Лідзія Міхална і пайшла ў мяс-
ны аддзел, прыхапіўшы па дарозе зусім 
маленькі пучок зялёнай цыбулі — гуляць 
дык гуляць. Два перцы пацягнулі на… 
1831 рублёў (28600 за кіло).

Мясны аддзел Лідзію Міхалну крыху 
збянтэжыў: “Так, ялавічына па 16 980, але 
такога выгляду, хм…”. Быў яшчэ куры-
ны супавы набор па 4414 рублёў, але ці 
ацэніць смак такога баршчу чалавек, які 
працуе міністрам? Так, і не забыцца пра 
запраўку «Для баршчу», 1490 рублёў.

Усё, зараз дадому, варыць.
Дома Лідзія Міхална разгледзела чэк. 

Боршч атрымаўся наварысты — 39 210 
руб. На бюджэт пражытачнага мінімуму 
можна зварыць 8 рондаляў такога барш-
чу. Добра, з курыным супавым наборам 
выйдзе аж 15 рондаляў.

Над баршчом працавалі: Нідэрланды, 
Кітай, Польшча, Егіпет і Беларусь з удзе-
лам усёй сваёй сельскай гаспадаркі.

malishevsky.livejournal.com

бюро крымінальнай паліцыі літвы і 
віленская акруговая пракуратура нанеслі 
ўдар па злачыннай групоўцы, якая 
перапраўляла ў беларусь скрадзеныя за 
мяжой аўтамабілі. за кратамі апынуліся 
6 падазроных. Сярод іх і памежнік кпп у 
медзінінкаі (меднікі).

Мяркуецца, што члены групоўкі паспе-
лі пераправіць з Літвы ў Беларусь не адну 
сотню параўнальна новых аўто з падроб-
ленымі дакументамі. Шкода ацэньваецца 
ў мільёны долараў.

Члены групоўкі папаліся з доказа-
мі — у Беларусь праз КПП у Медзінінкаі 

яны спрабавалі пераправіць, паводле 
падазрэння, два выкрадзеныя ў Германіі 
аўтамабілі BMW X5 і BMW X6. Паводле па-
пярэдніх звестак, гэтыя машыны сышлі з 
канвеера год назад.

Як сказаў пракурор Віленскай акру-
говай пракуратуры Нерыюс Пушкорыс, 
падазроныя былі затрыманы ў выніку сак-
рэтнай аперацыі ў ноч з пятніцы на субо-
ту пры спробе вывазу аўтамабіляў.

Памежнік, які дапамагаў падазроным, 
якраз той ноччу дзяжурыў на КПП у Мед-
зінінкаі. Прадстаўнікі органаў праваахо-
вы не сумняваюцца, што за гэтую дапамо-
гу ён атрымаў шчодрую ўзнагароду.

Віленскі суд у нядзелю дазволіў узяць 

падазроных пад арышт на тэрмін ад 1 да 3 
месяцаў, сярод іх — 3 грамадзяны Беларусі.

Мяркуецца, што члены групоўкі вы-
крадалі аўтамабілі ў Германіі — з Літвы 
вывозіліся толькі дарагія аўто з перабіты-
мі ідэнтыфікацыйнымі нумарамі і падроб-
ленымі дакументамі.

Па словах Н.Пушкорыса, банда магла 
дзейнічаць на працягу некалькіх гадоў. За 
падазронымі некаторы час тайна сачылі. 
Сачэнне санкцыянаваў суддзя. Таксама 
вялася здымка работы памежнікаў схава-
най камерай.

Не выключаецца, што ў бліжэйшы час 
будзе затрымана больш падазроных.

дАйнЮС СінКЯвічУС, delfi.lT 

у  літве  выкрыта  Банда-“перапраўШчыца”

“крызісны” БорШч 
  лідзіі міХалны

Боршч цяпер - гэта няпроста і  
нятанна

3 ліпеня ў мінску адбуд-
зецца парад, прысвечаны 
дню незалежнасці. ужо 
амаль што ўсталяваны 
трыбуны каля стэлы. ці 
патрэбен сёння беларусі 
гэты парад?

Меркаванні беларусаў на 
гэты конт падзяліліся. Адны 
кажуць: маўляў, у краіне 
крызіс, людзі вельмі незадаво-
лены сацыяльна-эканамічнай 
сітуацыяй, лічаць літаральна 
кожную капейчыну — ну якая 
радасць будзе ад тых урачыс-
тасцей? Як заўсёды, убухаюць 
пэўную колькасць грошай, 
якія можна было б патраціць 
на нешта больш карыснае. Ся-
род тых, хто заклікае адмяніць 
парад, лідар руху “За Свабоду” 
Аляксандр Мілінкевіч.

Другія ж сцвярджаюць: па 
логіцы спадара Мілінкевіча, 
не варта было б праводзіць і 
знакаміты парад беларускіх 
партызан 16 ліпеня 1944 года. 
Прынамсі, да тых, хто так раз-
важае, адносіцца і галоўны рэ-
дактар часопіса “Беларуская 
думка” Вадзім Гігін.

“Тут і цяпер” выслухала 
меркаванні розных экспертаў 
на гэты конт.

пЕрамога за... кім?
“Такога роду дзеячам, як 

Мілінкевіч, цяжка ўявіць, чаму 
нашы продкі падчас самых 
цяжкіх выпрабаванняў не 
толькі не адмянялі парады, а 
праводзілі іх з яшчэ большым 
натхненнем", — лічыць Вад-
зім Гігін.

"Нават 7 лістапада 1941 
года, калі вораг стаяў каля 
варот сталіцы нашай агуль-
най Радзімы, усё адно адбыўся 
традыцыйны ваенны парад, 
— напісаў ён у сваім блогу на 
сайце БелТА. — Мы не марко-
ціліся, не ўпадалі ў паніку! Хоць 
пагроза тады была вялікая і 
сапернік моцны, але перамога 
ўсё адно засталася за намі. 
Хіба можна сумнявацца ў тым, 
што мы можам і павінны пе-
рамагчы эканамічныя цяжкас-
ці, што ўзніклі цяпер? Крызіс 
не такі моцны, як малююць 
некаторыя перапалоханыя ін-
тэлігенцікі.

Паводле логіцы спадара 
Мілінкевіча, не варта было б 
праводзіць і знакаміты парад 
беларускіх партызан 16 ліпе-
ня 1944 года. Сапраўды, а што 

было святкаваць? Мінск ляжаў 
у руінах, рэспубліка была спус-
тошана, а тут ладзяць такое 
відовішча, прам-такі "на кас-
цях". Што на гэта адкажаш? 
Калі б такога роду малойчыкі 
трапілі нашым дзядам пад га-
рачую руку ў тыя памятныя 
дні, калі судзілі, не абапіраю-
чыся на строга размежаваныя 
артыкулы крымінальнага ко-
дэкса, а кіраваліся амаль рэва-
люцыйнай свядомасцю…"

пАвЕЛ КАЗЛоўСКі, пЕРШы 
МініСТР АБАРоны БЕЛА-
РУСі: 

“лЕпЕй было б падТры-
маць афіцэраў...”.

Генерал-палкоўнік Павел 
Казлоўскі гаворыць, што 
калі б сёння ён займаў пасаду 
міністра абароны, то адмовіў-
ся б ад парада.

— Я быў удзельнікам са-
мых вялікіх парадаў у Маскве, 
— узгадвае Павел Паўлавіч, 
— у тым ліку і сотага парада 
на Краснай плошчы —тады 
я якраз вучыўся ў Ваеннай 
акадэміі імя Фрунзе. Вядо-
ма, у тыя гады мы ўзмоцнена 
рыхтаваліся да парадаў, было 
радасна. Але ў той час павага 
да афіцэраў, да Узброеных Сіл 
увогуле была на найвысачэй-
шым узроўні. Калі я прыязд-
жаў на сваю малую радзіму, то 
ўся вёска да нас у госці прых-
одзіла. Гэта былі часы такога 
патрыятызму! 

Мы не праводзілі ні аднаго 
парада ў той час, калі Бела-
русь атрымала незалежнасць 

і я стаў міністрам абароны. Па 
той простай прычыне, што быў 
вельмі складаны час. Падзялілі-
ся савецкія Узброеныя Сілы, 
мы сталі незалежнай дзяржа-
вай, прынялі рашэнне ствары-
ць сваё нацыянальнае войска, 
ішло вялікае скарачэнне, былі 
маленькія зарплаты і вялікія 
цяжкасці з жыллём, ну і гэтак 
далей. Некаторыя гарачыя 
галовы прапаноўвалі і тады 
правесці парад, але кіраўніц-
твам рэспублікі было прынята 
мудрае рашэнне абысціся без 
яго. Магчыма, цяпер склада-
на праводзіць паралелі паміж 
тым і гэтым часам, але я думаю, 
што ў той сітуацыі, у якой ака-
залася Беларусь, парад выклі-
ча толькі негатыўныя эмоцыі. 
Можна было б адзначыць 
Дзень незалежнасци народ-
ным гуляннем, арганізаваць 
парад спартоўцаў — гэта так-
сама было б свята.

А праводзіць ваенны парад 
— гэта, вядома ж, велізарныя 
рэсурсы. Чаго ўтойваць, наша 
войска недаатрымлівае таго, 
што павінна атрымліваць 

(маю на ўвазе фінансавую 
сітуацыю). Я ведаю сітуацыю 
і з болем пра гэта кажу, таму 
што гэта мая сфера, я гэтым 
займаўся ўсё сваё жыццё. Чым 
дэманстраваць моц, лепш, 
напэўна, было б падтрымаць 
афіцэраў — пабудаваць на гэ-
тыя сродкі жыллё для іх, таму 
што жыллё — найвялікшая 
праблема. Пенсіі вайскоўцаў, 
ды і заробкі тых, хто служыць, 
памяншаюцца. А калі ўлічыць 
тое, што кошты падскочылі... 
Самі афіцэры, як мне здаецца, 
таксама не разумеюць, што 
мы будзем дэманстраваць. 
Улада хоча прадэманстраваць 
свой апломб, але народу ад гэ-
тага весялей не будзе...

нЕ Тая СіТуацыя
Намеснік старшыні руху “За 

Свабоду!” Юрась Губарэвіч 
чытаў не толькі запісы ў блогу 
Вадзіма Гігіна наконт парада, 
але і каментары пад імі.

— Я параіў бы звярнуць 
увагу на тыя каментары, якія 
змешчаны пад артыкулам Гігі-
на на сайце БелТА, — кажа 
Губарэвіч. — На БелТА дас-
таткова спецыфічная публіка, 
якую цяжка назваць апазіцый-
най, але, тым не менш, людзі і 
там выказваюцца пра тое, што 
якраз Аляксандр Мілінкевіч, 
які заклікаў адмяніць парад, 
мае рацыю. Людзі разумею-
ць: сёння не тая сітуацыя, каб 
праз відовішча мабілізаваць 
нацыю. Няма знешніх ворагаў, 
ёсць ворагі, хутчэй, унутра-
ныя, якія прывялі да жорстка-
га эканамічнага крызісу. І гэта, 
канешне, не “пятая калона” і 
не незалежная прэса.

МАРынА МіТ

чаму  ад  парада  не 
Будзе  весялей

колькі гэТа кашТуЕ?
Безумоўна, парад — не танная забава. Колькі паліва марну-

ецца на рэпетыцыях тэхнікі, а колькі яшчэ сродкаў потым трэ-
ба ўкласці ў той жа асфальт, па якім паедуць танкі!

Хаця эканаміст Яраслаў Раманчук гаворыць, што на парад-
зе шмат не сэканоміш.

— Калі казаць пра выдаткі, то, вядома, у бюджэце няма тако-
га радка, як парад, — тлумачыць Раманчук. — Сродкі бяруцца 
з гадавых бюджэтаў тых падраздзяленняў, якія ўдзельнічаюць 
у гэтым мерапрыемстве.  І гэта немалая сума. Я супраць ваен-
ных парадаў наогул. Лепш бы дзіцячыя святы часцей ладзілі...

 дА вЕдАМА

Незалежнасць  мацуюць  у  першую  чаргу  не  танкамі 

39-павярховы 
шматфункцыянальны гатэльны 
комплекс, у будаўніцтва якога 
іранская кампанія інвестуе 150 
мільёнаў долараў, паўстане побач 
з мяжой былога мінскага гета на 
вуліцы няміга. 

Улічваючы канфрантацыйныя адносі-
ны Ізраіля і Ірана, эксперты называюць 
рашэнне сталічных улад абсурдным.

39 павЕрхаў і  
150 мільёнаў

Урачыстая цырымонія пачатку бу-
даўніцтва комплексу Minsk Perspolis па 
вуліцы Няміга адбылася яшчэ ў красавіку 
з удзелам кіраўніцтва Мінгарвыканкама. 
Інвестарам праекта, які ацэньваецца ў 
150 мільёнаў долараў, выступае іранскі 
холдынг па турызме і культурнай спадчы-
не Semega. 

Пяцізоркавы гатэль агульнай плошчай 
65 тыс.кв.м узвядуць па еўрапейскіх стан-
дартах. 39-павярховы будынак змесціць 
250 гатэльных нумароў, бізнес-цэнтр (17 
тыс.кв.м), трохузроўневую падземную 
стаянку. На першым паверсе размесцяц-
ца гандлёвы цэнтр і рэстараны, а на даху 
— верталётная пляцоўка. Дарэчы, пры 
аздабленні будучага гасцінічнага комп-
лексу выкарыстоўваюцца нацыянальныя 
матывы дзвюх краін: фасад упрыгожыць 
павуцінне з узораў беларускіх сняжынак 
і арнаменту іранскіх дываноў. Першымі 
пастаяльцамі гатэля стануць госці чэмпія-
нату свету па хакеі, які пройдзе ў Мінску 
ў 2014 годзе.

Як паведамляла БелТА, праект комп-
лексу распрацавала іранская кампанія, 
кансультацыі па адаптацыі праекта да 
беларускіх норм і ўмоў ажыццяўлялі бе-
ларускія праектныя інстытуты. Дамова на 
выкананне будаўніча-мантажных работ 
была заключана з турэцкай кампаніяй. 
Удзельнічаць ва ўзвядзенні гасцінічнага 
комплексу будуць і беларускія спецыяліс-
ты.

зуСім блізка
Усё б нічога, але пляцоўка, на якой 

паўстане іранскі гатэль, знаходзіцца 
зусім блізка ад былога гета, за дротам 
якога ў 1941—1943 гадах нацысты зніш-
чылі больш за 100 тысяч габрэяў. Мінс-
кае гета, якое па сваіх маштабах было 
адным з найвялікшых ва Усходняй Еўро-

пе, месцілася ў раёне, вядомым сёння як 
Няміга.

“У ліпені 1941-га нямецкае каманда-
ванне выдала ўказ: пад страхам расстрэ-
лу ўсе габрэі павінны перабрацца ў раён 
гета на мяжы вуліц Няміга, Астроўскага, 
габрэйскіх могілак, Замкавай, Заслаўс-
кай і г.д. У нашу 2-пакаёвую кватэру на 
Астроўскага пераехалі ўсе родныя. Такім 
чынам, у сціплым двухпавярховіку, дзе 
раней пражывалі 70 чалавек, пасяліла-
ся больш за 250. У такой цеснаце жылі 
больш за 100 тысяч габрэяў”, — распа-
вядае ў нявыдадзеных мемуарах былы 
вязень гета, вядомы ў БССР адвакат Айзік 
Ленчнер. 

Рэстаўратар і даследчык габрэйскай 

архітэктурнай спадчыны ў Беларусі Алесь 
Астравух лічыць, што гэта з усіх бакоў 
некарэктнае будаўніцтва, “улічваючы ад-
носіны паміж Іранам і Ізраілем”. “У той жа 
Польшчы ўявіць нешта падобнае проста 
немагчыма, хоць узровень антысемітыз-
му там непараўнальна вышэйшы. Але каб 
на месцы былога Варшаўскага гета, дзе 
разбіты паркі, будавалі гатэлі...”, — рас-
павядае Астравух у інтэрв’ю “Тут і цяпер”.

Адносіны паміж Ізраілем і Іранам не 
проста вострыя, а канфрантацыйныя. 

Дырэктар Музея гісторыі і культуры 
габрэяў Беларусі Іна Герасімава ў гутар-
цы з карэспандэнтам “Тут і цяпер” ад-
значыла, што не бачыць праблемы, бо 
будаўніцтва гатэля адбываецца ўжо за 
рысай былога гета. “Што да гэтага месца, 
то яно знаходзілася ўжо за мяжой гета, у 
так званым “рускім раёне”. Калючы дрот 
гета праходзіў па вуліцы Шорнай, якая 
ідзе паралельна вуліцы Няміга, на квар-
тал вышэй за яе”.

“шмаТвЕкТарнаСць”  
па-бЕларуСку

А вось старшыня Беларускага добра-
ахвотнага таварыства аховы помнікаў гіс-
торыі і культуры Антон Астаповіч лічыць 
сітуацыю “нонсенсам”.

“З юрыдычнага гледзішча ўсё законна. 
Па-першае, гэта, як выяўляецца, не непа-
срэдна тэрыторыя гета. Па-другое, нават 
тэрыторыя гета не мае статусу гісторы-
ка-культурнай каштоўнасці. Але з глед-
зішча маралі гэта нонсенс: трэба быць 
недалёкімі людзьмі, каб аддаць праект 
прадстаўнікам Ірана — краіны, якая на 
афіцыйным узроўні заклікае да знішчэн-
ня дзяржавы Ізраіль”, — кажа Астаповіч.

Па словах эксперта, у Еўропе на тэ-
рыторыях былых гета таксама ўзводзяць 
аб'екты. Але “гэта не забаўляльныя ўста-
новы, і да выбару інвестара там ставяцца 
нашмат акуратней”.

Старшыня Таварыства аховы помнікаў 
звяртае ўвагу на тое, што габрэйскія аргані-
зацыі Беларусі не вельмі імкнуцца абараніць 
сваю спадчыну ды адстаяць гістарычную 
справядлівасць. “Тры гады назад Леанід 
Левін (старшыня Саюза беларускіх габрэй-
скіх грамадскіх аб'яднанняў і абшчын. — 
“ТіЦ”.) падаў на разгляд дакументы на ўклю-
чэнне тэрыторыі былога гета ў Дзяржаўны 
спіс гісторыка-культурных каштоўнасцей. 
Але гэтае пытанне нават не дайшло да 
Рэспубліканскай рады пры Мінкультуры. 
Летась я звярнуўся да Левіна з прапановай 
паставіць перад міністэрствам ультыматум, 
але ён адмовіўся”, — кажа Астаповіч.

Зрэшты, гэты “нонсенс” ёсць нормай у 
геапалітычнай лініі паводзін кіраўніцтва 
Беларусі. Пакуль прэм’ер-міністр Бела-
русі Міхаіл Мясніковіч знаходзіўся з на-
паўпатаемным візітам у Іерусаліме (7—9 
чэрвеня), Аляксандр Лукашэнка меў 
тэлефонную гутарку з Махмудам Ахмадзі-
нежадам. Такая вось “шматвектарнасць” 
па-беларуску.

іГнАТ хАдЗьКЕвіч

іранскі  Хмарачос  
і  мінскае  гета

Прэзідэнт Ірана Махмуд Ахмад-
зінежад вядомы сваімі антыізраіль-
скімі выказваннямі. Гэтак, практычна 
адразу пасля свайго абрання ён за-
явіў, што "Ізраіль павінен быць сцёр-
ты з карты свету". Гэтае выказванне 
стала прычынай буйнога скандалу, а 
іранскага прэзідэнта асудзілі па ўсім 
свеце. Пазней, зрэшты, прыхільнікі 
Ахмадзінежада заявілі, што словы 
прэзідэнта былі няправільна перак-
ладзены, а на самай справе ён заяў-
ляў, што Ізраіль спыніць існаванне 
без вонкавага ўздзеяння. Такімі за-
явамі іранскі лідар “скаланаў” сусвет-
ную супольнасць яшчэ неаднойчы.

 дА вЕдАМА

Іранскі хмарачос не лепшы сусед пом-
ніку “Яма”, прысвечанаму жыхарам коліш-
няга мінскага гета 

 З жыцця рэгіёнаў

у магілёве ўлады па 
прычыне спажывец-
ка-фінансавай напругі, 
выкліканай беларускім 
крызісам, вымушаны 
адкрываць так званыя 
“сацыяльныя крамы”.

СТрога  
па паСвЕдчаннях

Пахваліць за гэта Магілёў 
паспеў ужо намеснік кіраўні-
ка Адміністрацыі прэзідэнта 
А.Радзькоў. А перад тым гэты 
“пачын” як пэўнае дасягненне ў 
клопатах пра людзей і дзейсны 
спосаб выхаду з крызісу адзна-
чыў на сваёй нядаўняй прэс-
канферэнцыі кіраўнік абласной 
“вертыкалі” Пётр Руднік.

Тым не менш пакуль у горад-
зе вядома толькі адна такая кра-
ма – “Белбакалея № 2”, якая мес-
ціцца досыць далёка ад цэнтра. 
За тыдзень сваёй працы “ў но-
вым фармаце” яе наведалі людзі 
пенсіённага ўзросту, і многія з іх 
адразу расчараваліся — ніхто 
не папярэдзіў пакупнікоў, што 
тыя-сія зніжкі на пэўныя тавары 
дзейнічаюць не ўвесь дзень, а 
толькі з 8 да 12 раніцы. А іншыя 
забыліся на свае пенсіённыя 
пасведчанні, бо адвыклі ўжо 
насіць іх увесь час пры сабе, а 
зніжкі ў магазіне “дзейнічаюць” 
строга па пасведчаннях.

Пад зніжкі (за кошт міні-
мальных гандлёвых надбавак) 
найперш падпадаюць такія та-
вары, як асобныя гатункі каў-
бас, хлебабулачныя вырабы, 
малочная прадукцыя, крупы. 
Аднак і гэты асартымент не 
абавязкова бывае ў наяўнасці 
— маўляў, “сёння таннай каў-
басы не прывезлі”.

эканомія ў 200 рублёў
Пенсіянерка Алена Пятроў-

на, калі дазналася ад сяброўкі, 
што цяпер іх “Бакалея” пра-
дастаўляе зніжкі, была рас-
чаравана не толькі сціплым 
асартыментам тавараў, але і 

іх якасцю, і коштамі. Яна адра-
зу заўважыла, што эканомію 
ў 200 рублёў, напрыклад, на 
кілаграме грэчкі, перакрывае  
засмечанасць пакета з крупа-
мі, ад чаго давядзецца пазбаў-
ляцца правеяннем зярнят, і ў 
выніку вага пакунка зменшыц-
ца — мо якраз на тыя 200 руб-
лёў, якія лічацца зніжкай.

Алена Пятроўна: “Такія кру-
пы, пакеты якіх, магчыма, узялі 
з глыбокіх запасных сховішчаў, 
і без "сацыяльнага ярлыка" 
павінна была б каштаваць недо-
рага. Іншыя зніжкі не выходзяць 
за рамкі 2 тысяч, але яны тычац-
ца алею і вяндліны. У асноўным 
жа кошты, што пазначаны ад-
метнымі цэтлікамі, адрозніва-
юцца ад звычайных на некалькі 
соцень, а пачынаюцца ўвогуле 
з 40 рублёў (на хлеб)”.

ёСць апТыміСТы!
Суседка нашай Алены 

Пятроўны баба Зіна падвяла 

своеасаблівыя вынікі свайго 
"шопінгу", палічыўшы ў слупок 
кошты звычайныя і новыя. Ат-
рымалася, што яна мелася за-
плаціць за набытыя прадукты, 
калі б не было зніжак, 25 ты-
сяч рублёў, а заплаціла ў “са-
цыяльнай” краме 23 тысячы. 
"Ну што ж, эканомія, — добра-
зычліва зазначыла яна, — як 
не кажыце. Можа, наступным 
разам набяру на 30 тысяч, і сэ-
каномлю ажно 5!"

І весела рассмяялася...
Адна з прадаўцоў "Бакалеі", 

Тамара, паведаміла карэспан-
дэнту “Тут і цяпер”, што вы-
творцы і пастаўшчыкі тавараў 
за апошні месяц узнялі свае 
надбаўкі да ранейшых ад 30 да 
56 працэнтаў. Яна і патлумачы-
ла, да чаго гэта прыводзіць:

— Атрымліваецца, што яны 
"свайго" не ўпускаюць, а мы з 
гэтага іншым разам губляем. 
Партыя тавараў па зніжках 
прадалася ў нас, а новая, на 

якую вытворцы накінулі цану, 
ляжыць не прададзена. Яна ж 
стала вышэйшай за тую, што 
была раней. Людзі гэта бача-
ць, а выказваюць незадаволе-
насць нам.

пакуль Толькі выСокая 
ацэнка начальнікаў

Не паварочваецца, як кажу-
ць, язык выказвацца супраць 
ідэі "сацыяльных крам". Можа, 
калі краіна ўжо дажылася да 
такога стану, іх і варта зай-
мець, але відавочна, што па-
куль у гэтай ідэі больш самой 
ідэі, чым рэальнага клопату 
аб людзях, якія маюць патрэ-
бу ў падтрымцы. Высокую ж 
ацэнку высокіх чыноўнікаў 
ідэя ўжо паспела атрымаць, а 
сардэчнай удзячнасці ад люд-
зей пакуль, на жаль, няма. І 
зусім не таму, што людзі чэрс-
твыя альбо хочуць нечага не-
звычайнага. Думаецца, што 
нашы пенсіянеры як мінімум 
заслужылі ачышчаных і праве-
яных круп па даступнай цане.

віКТАР войТ

Вось што думае наконт 
такой дапамогі пенсіянерам 
эканаміст Аляксей Буры: “У 
прынцыпе, нічога заганна-
га ці дрэннага асабіста я не 
бачу ў адкрыцці такіх крам 
па краіне — хутчэй, наад-
варот. Але тут узнікаюць як 
мінімум тры пытанні.

Першае: чаму такіх крам 
можна пералічыць сёння 
на пальцах адной рукі? Гэта 
робіцца выключна для пака-
зухі?

Другое: ці надоўга хопіць 
сродкаў і волі (хутчэй, палі-
тычнай) утрымліваць такія 
крамы? Нават з такімі няз-
начнымі зніжкамі родныя гэ-
тых няшчасных пенсіянераў 
будуць праз апошніх спраба-
ваць па максімуме набываць 
крыху таннейшыя прадукты. 
І гэтыя “сацыяльныя крамы” 
будуць спусташацца за не-
калькі дзён. 

Трэцяе: можа, усё ж такі 
лепш паспрабаваць жыць, 
як усе нашы суседзі — сва-
бодным гандлем, у тым ліку і 
рознічным?

 МЕРКАвАннЕ эКСпЕРТА

На сайце Магілёўскага аблвыканкама  
21 чэрвеня з’явілася навіна наступнага 
зместу: «Пладова-ягаднае віно будзе прада-
вацца ў магазінах вобласці з 10.00 да 18.00. 

Распараджэнне аб абмежаванні рэалізацыі 
таннага нізкаякаснага алкагольнага напітку 
падпісаў сёння старшыня Магілёўскага аблвы-
канкама Пётр Руднік. Дакумент пачне працава-
ць у бліжэйшыя дні. Рашэнне прынята ў мэтах 

барацьбы з п’янствам».
Цікава, што на сайце “Радыё “Магілёў” гэтая 

інфармацыя змешчана пад рубрыкай “Смачнае 
і недарагое — паводле раскладу”. 

“Хочацца спадзявацца, што зараз аматары 
моцных напіткаў па вечарах будуць займацца 
больш карыснымі справамі”, — робіцца кан-
чатковая выснова.

нАРоднАЯ воЛЯ

ці ўратуюць пенсіянераў  
“сацыяльныя крамы”

“чарніла”? толькі ў працоўны час!

Такімі шчаслівымі пакупнікамі пенсіянеры ўсё роўна не  
выглядаюць

Скандальна вядомы баксёр і 
крымінальнік вячаслаў дацык па 
мянушцы руды Тарзан “пачуў кліч” 
беларускай крыві. 

Знаходзячыся ў знакамітай піцерскай 
турме «Крыжы», ён заявіў пра жаданне 
атрымаць беларускае грамадзянства і ця-
пер тэрарызуе турэмную адміністрацыю, 
патрабуючы перакладаць усе дакументы 
на беларускую мову.

Беларускія карані Дацыка, як і многае 
іншае ў яго біяграфіі, афіцыйна не пацвер-
джаны: нібыта беларусам быў яго дзед, а 
сапраўднае яго прозвішча — Дацук — 
сказілі рэгістравальныя органы Расіі.

Нарадзіўся Вячаслаў гадоў гэтак трыц-
цаць назад ці то ў мястэчку Сланцы Ленін-
градскай вобласці, ці то ў самім Ленінград-
зе. З дзяцінства быў забіякам, захапляўся 
адзінаборствамі, стаяў на ўліку ў міліцыі. 
Да 1998 года ўваходзіў у федэрацыю тай-
скага бокса. Некаторыя крыніцы назы-
ваюць яго чэмпіёнам свету па баях без 
правілаў, аднак афіцыйнага пацвярджэн-
ня гэтаму няма. Вядомасць атрымаў за 
перамогу ў дэбютным паядынку над бе-
ларусам Андрэем Арлоўскім, які пазней 
стаў чэмпіёнам свету ў цяжкай вазе, па 
версіі UFC. Наогул, спартыўны лёс шэсць 
разоў сутыкаў Дацыка на рынгу з белару-
самі. Двойчы ён святкаваў перамогу, у ас-
татніх выпадках прайграў, апошні раз (у 
2003 годзе) — знакамітаму беларускаму 
кікбаксёру Сяргею Гуру, які паслаў Рудога 
Тарзана ў накаўт. Дацык вядомы таксама 
сваімі эксцэнтрычнымі і часта неспартыў-
нымі паводзінамі на рынгу.

Вячаслаў «павернуты» на ідэях на-
цыяналізму і перавагі белай расы, быў 
сябрам пазней забароненай у Расіі на-
цыяналістычнай арганізацыі «Славянскі 
саюз».

У 2007 годзе Вячаслаў быў арыштава-

ны за серыю рабаванняў салонаў сотавай 
сувязі і ювелірных крам, падчас рассле-
давання прызнаны вар’ятам, змешчаны ў 
псіхіятрычную клініку. У жніўні 2010 года 
збег у Нарвегію, дзе папрасіў палітыч-
нага прытулку. Нарвежская медыцына 
прызнала Дацыка здаровым, ён адбыў у 
мясцовай турме тэрмін за незаконнае на-
шэнне зброі.

Дацыка экстрадзіравалі ў Расію, такса-
ма не без прыгод. Расійскія авіяцыйныя 
ўлады двойчы адмаўлялі самалёту ў па-
садцы ў Санкт-Пецярбургу праз памыл-
кі ў афармленні дакументаў, на борце 
Вячаслаў утварыў дэбош, паліцыянты 
доўга не маглі яго ўтаймаваць. У выніку 
самалёт прызямліўся ў Фінляндыі, а ўжо 
адтуль Дацыка даставілі па сушы ў ад-
зіночную камеру ў «Крыжы». Там яму ў 
дадатак да абвінавачання ў рабаваннях 
было выстаўлена новае — у незаконным 

перасячэнні мяжы. У дачыненні да такога 
арыштаванага ў следчым ізалятары № 1 
прымяняюцца асаблівыя меры бяспекі: 
прадпісана ажыццяўляць яго вывад з ка-
меры толькі ў кайданках і ў прысутнасці 
кінолага з сабакам.

Вячаслаў Дацык вельмі крытычна на-
строены да цяперашняй расійскай улады. 
Некалькі дзён таму ён накіраваў прэм’ер-
міністру РФ Уладзіміру Пуціну здзеклівы 
ліст-заяву аб уступленні ў партыю «Адзі-
ная Расія». Ліст напісаны ў двух экзэмпля-
рах: на рускай мове і на трасянцы. 

«Я хачу стаць на старану Пуціна і ўмес-
це з ім смяшаць кроў паследніх Русскіх у 
Інтэрнацыянальным межрассавам сову-
се і дабіць Русскі народ, які забыў сваіх 
прэдкаў і прашчураў заветы і стал рабом 
і цярпілам»,  — тлумачыць сваё імкненне 
ўступіць у партыю ўлады Руды Тарзан.

naviny.by 

руды тарзан заХацеў стаць 
грамадзянінам Беларусі

Ў  піцерскіх  “Крыжах”  знайшоўся  ахвочы  да  беларускага  грамадзянства


